
Salot (Plague) 
 
Ano ang salot? 
Ang salot ay sakit na nanggagaling sa “bacteria” na dala ng ilang hayup na nabibilang sa pamilya ng daga, at iba pang hayup na 
itinuturing na “mammal”, tulad ng koneho. 
 
Sino ang nagkakaroon ng salot?   
Kahit sino ay maaaring magkaroon ng salot, nguni’t ito ay higit na madalas dumadapo sa mga taong pumapasok o bumibisita sa 
mga pook na mayroong nahawaang hayup.   Karamihan ng kaso ay nangyayari sa mga maduduming pook, at karaniwan, ang 
sanhi nito ay yung mga nahawaang daga at pulgas na naninirahan sa pamamahay.   Bihira ang salot sa Estados Unidos.  Wala 
pang dalawang-pung tao sa bawat taon sa Estados Unidos ang nagkakasakit nito.   Karaniwan, ang mga kaso ay nangyayari sa 
kanluran at timog-kanlurang pook ng bansa.  Sa buong mundo, may mga 1,000 hanggang 3,000 kasong nasusuri sa bawat taon. 
 
Paanong kumakalat ang salot? 
Ang “bacteria” ng sakit na salot ay naninirahan sa mga katawan ng ilang hayup na nabibilang sa pamilya ng daga, at iba pang 
mga hayup na itinuturing na “mammal”.  Ang pulgas ay nabubuhay sa pamamagitan ng pagsipsip ng dugo ng mga hayup na ito, 
at ang sakit ay maaaring lumipat sa tao kapag sila ay nakagat ng mga nahawaang pulgas.  Maaari ding makuha ng tao ang sakit 
na salot sa pamamagitan ng paghahawak o pakikihalubilo sa mga nahawaang hayup.  (halimbaba, sa pamamagitan ng kagat ng 
hayup, galos, o sa paghawak o pagsusuri ng mga laman ng hayup).  Kapag ang sakit na ito ay umabot na sa baga ng tao, maaari 
itong lumaganap ng tao-sa-tao sa pamamagitan ng mga maliliit na patak na dala ng pag-ubo.  
 
Maaari bang gamitin sa “bioterrorism” ang salot? 
Oo.  Ang salot ay isa sa mga ahenteng maaaring gamitin sa “bioterrorism” dahil ito ay sakit na maaaring kumalat ng tao-sa-tao.  
Sa ganoon, ito ay maaring maging sanhi ng malaganap na sakit at pagkamatay ng mga tao kapag ginamit bilang armas. Kapag 
ang salot ay ginamit bilang ahente ng “bioterrorism”, ang anyo ng pagkalat nito ay “aerosolized” (kumakalat sa pamamagitan ng 
hangin). 
 
Ano ang mga sintomas ng salot? 
Ang mga sintomas ng sakit na ito ay maaaring lagnat, panginginaw, pagduduwal, sakit ng ulo o pananakit ng katawan.  May 
mga uri ng salot na maaaring lumikha ng ibang mga sintomas.  Sa “bubonic plague”, ang mga pasyente ay nakararanas ng 
pamamaga at pananakit ng kulani (na tinatawag na “bubo”) na malapit sa kinalalagyan ng kinagat ng nahawaang pulgas.  Sa 
“septicemic plague” (inpeksyon ng dugo), ang mga pasyente ay nakararanas ng panankit ng sikmura, pagkagimbal at pagdurugo 
sa loob ng balat at iba pang mga organo sa loob ng katawan.  Sa “pneumonic plague” (inpeksyon sa mga baga), ang pasyente ay 
nakararanas ng pag-ubo na may kasamang madugo o matubig na plema, at mahihirapan din siyang huminga. 
 
Gaano katagal bago lumabas ang mga sintomas pagkatapos mahawaan? 
Ang mga sintomas ay lumalantad sa loob ng isa hanggang sa walong araw pagkatapos malantad. 
 
Paano ito sinusuri at ginagamot? 
Mayroong mga espeyal na pagsusuri sa laboratoryo na magagamit sa pag-suri ng salot.  Maaaring kumuha ng mga ispesimen 
mula sa namamagang kulani, dugo, “spinal fluid”, o iba pang pook ng katawan. 
 
May mga antibayotiko na ukol sa paggamot ng salot.  Kapag hindi nagamot agad ang pasyenteng mayroong “pneumonic” o 
“septicemic plague”, ang kalagayan ng uri ng sakit na ito ay maaaring ikamatay niya.  Ang taong may “bubonic plague” na hindi 
ginamot ay pangkaraniwang namamatay (isa sa bawat dalawa).  Kahit maaga ang pagbigay ng lunas, and pagkamatay ng dahil sa 
salot ay maaaring mangyari sa 4 – 5 sa bawat sandaan ng mga kaso. 
 
Ano ang maaring magawa upang maiwasan ang pagkalat ng salot? 
Kapag naglalakbay sa mga pook na mayroong salot, iwasan ang mga daga at pulgas, iwasan ang paghawak ng mga may sakit at 
patay na pakalat-kalat  na hayup, at iwasan ang mga pook na pinamumutiktikan ng mga daga.  Ang mga taong mayroong salot, 
at ang mga damit at pag-aari nila ay kailangang “i-treat” upang patayin ang mga pulgas na kumabit sa mga ito.  Ang mga daga at 
pulgas ay kailangang patayin sa pook na kung saan unang lumabas ang sakit.  Ang mga taong mayroon salot na tumuloy sa 
pulmunya ay kailangang ihiwalay sa ibang tao sa ospital sa loob ng 48 na oras pagkatapos maumpisahan ng antibayotiko.  May 
mga “close contacts” din na kailangang gamutin ng antibayotiko at obserbahan kung lalabasan ng mga sintomas ng salot. 
 
Mayroon bang bakuna ukol sa salot? 
Ang bakuna ukol sa salot ay inihinto sa Estados Unidos noong 1999, at wala ng makukuha nito.  

